
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara: 

 

Naalakkersuisunut apeqqut:  

1. Inatsit suna tunngavigalugu sulinermi ajoquserneq pissutigalugu aningaasat taartisiat 

siusinaartumik sulisinnaajunnaarnersiutiniit ilanngaataasarpat? 

2. Sulinermut atatillugu ajoqusernermi sillimmasiisarfimmiit taartisiat inummut 

ajoqusersimasumut aningaasatigut ajoqutaasussanngortinneqarsimappaat, 

imaluunniit iluaqutaaniartussaangaluarpaat?  

3. Sulinermi ajoqusernermut atatillugu taartisiat inummut aningaasatigut 

iluaqutaanerunissaat Naalakkersuisut qanoq isumaqarfigaat? 

(Inatsisartuni ilaasortaq Anthon Frederiksen, Partii Naleraq)  

 

Tunngavilersuut: 

Inuk sulerusukkaluartoq, kisiannili sulisilluni ajoquserneq pissutigalugu siusinaartumik 

sulisinnaajunnaarnersiuteqalersimasoq, illuatungaatigullu sulinermini ajoqusersimaneq 

pissutigalugu qaammammut aningaasanik ajoqusernermut sillimmasiisarfimmiit 

taarsiiffigineqartartoq, siusinaartumik sulisinnaajunnaarnersiutiminiit ilanngartuiffigineqartarpoq. 

Aningaasat taartisiat suliinnarsinnaanermut naleqqiullugit annikitsuarakasiupput, taamaammallu 

sulinermi akissarsiassaraluaniit tamakkiisumik isumalluutigineqarsinnaanatik, taamaakkaluartoq 

siusinaartumik sulisinnaajunnaarnersiutit kommunimiit ilanngartorneqarput. 

 

Taamaattumik paaserusuppara sulinermi ajoqusersimasoq/sut sillimmasiisarfimmiit taartisiaat 

siusinaartumik sulisinnaajunnaarsimasunut aningaasatigut iluaqutaanerunissaat Naalakkersuisuniit 

qanoq isumaqarfigineqarnersoq? 

 

Apeqqutit ullut suliffiit qulit (10) qaangiutsinnagit akineqarnissaat kissaatigaara. 


